ՀԱՄԵՄԱՏԱԿԱՆ ՎԵՐԼՈՒԾՈՒԹՅՈՒՆ

 ՀՀ ՇԻՐԱԿԻ ՄԱՐԶԻ ԳՅՈՒՄՐՈՒ ՀԱՄԱՅՆՔԱՊԵՏԱՐԱՆՈՒՄ ՀԱՄԱՅՆՔԱՅԻՆ ԵՆԹԱԿԱՅՈՒԹՅԱՆ ԹՎՈՎ 24 (22) ՆԱԽԱԴՊՐՈՑԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՈՒՄ 2013 և 2017 ԹՎԱԿԱՆՆԵՐԻՆ  ԻՐԱԿԱՆԱՑՎԱԾ ՈՒՍՈՒՄՆԱՍԻՐՈՒԹՅՈՒՆՆԵՐԻ ԵՎ ՍՏՈՒԳՈՒՄՆԵՐԻ ԱՐԴՅՈՒՆՔՈՒՄ ԲԱՑԱՀԱՅՏՎԱԾ ԽԱԽՏՈՒՄՆԵՐԻ ՀԵՏԵՎԱՆՔՆԵՐԻ ՎԵՐԱՑՄԱՆ, ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ, ՏՐՎԱԾ ՀԱՆՁՆԱՐԱՐԱԿԱՆՆԵՐԻ ԿԱՏԱՐՄԱՆ ՆԿԱՏՄԱՄԲ ԻՐԱԿԱՆԱՑՎԱԾ ՎԵՐԱՀՍԿՈՂՈՒԹՅԱՆ (ԴԻՏԱՐԿՄԱՆ) ԱՐԴՅՈՒՆՔՆԵՐԻ ՄԱՍԻՆ
Ղեկավարվելով «Կրթության պետական տեսչության մասին» ՀՀ օրենքի 8-րդ հոդվածի 2-րդ մասի 4-րդ և 7-րդ կետերով և հիմք ընդունելով Հայաստանի Հանրապետության կրթության և գիտության նախարարի` 2014 թվականի հունվարի 9-ի № 15-Ա/Ք հրամանով հաստատված ՀՀ կրթության պետական տեսչության 2014 թվականի աշխատանքային ծրագիրը` ի կատարումն ՀՀ կրթության գլխավոր պետական տեսուչի 11.02.2014թ. № 05-Ա կարգադրության 2014թ. փետրվարի 20-ից 28-ը ՀՀ կրթության  պետական տեսուչների կողմից ՀՀ Շիրակի մարզի Գյումրու համայնքապետարանում (այսուհետ` համայնքապետարան) և համայնքային ենթակայության թվով 24 նախադպրոցական ուսումնական հաստատություններում (այսուհետ՝ մանկապարտեզ), իրականացվել է տեսչության կողմից 2013 թվականին կատարված ստուգման և ուսումնասիրությունների արդյունքում բացահայտված խախտումների հետևանքների վերացման նպատակով ներկայացված առաջարկությունների, տրված հանձնարարականների կատարման նկատմամբ վերահսկողություն (դիտարկումներ), կրթական ծառայությունների արդյունավետության գնահատում ու հետադարձ կապի ապահովում՝ բացահայտված խախտումների, թերությունների վերացման աշխատանքներում մեթոդական օգնության կազմակերպման նպատակով: 
Հիմք ընդունելով ՀՀ վարչապետի` 11.06.2018թ. № 729-Լ որոշմամբ հաստատված` ՀՀ կրթության տեսչական մարմնի կանոնադրության 10-րդ կետի 10-րդ ենթակետը և 18-րդ կետի 7-րդ ենթակետը` ՀՀ կրթության տեսչական մարմնի ծառայողների կողմից 2018 թվականի հոկտեմբերի 23-ից մինչև նոյեմբերի 2-ը համայնքապետարանում և համայնքային ենթակայության թվով 22 մանկապարտեզներում իրականացվել են ուսումնասիրություններ ` ՀՀ կրթության պետական տեսչության կողմից 2017 թվականին համայնքապետարանում իրականացված ուսումնասիրության և մանկապարտեզներում իրականացված ստուգումների արդյունքում բացահայտված խախտումների հետևանքների վերացման, ներկայացված առաջարկությունների, տրված հանձնարարականների կատարման նկատմամբ վերահսկողություն ապահովելու նպատակով:
 Վերը նշված ստուգման և ուսումնասիրությունների արդյունքում բացահայտված խախտումների հետևանքների վերացման նպատակով ՀՀ Շիրակի մարզի Գյումրու համայնքապետին ներկայացվել են առաջարկություններ, իսկ նախադպրոցական ուսումնական հաստատությունների տնօրեններին (24` 2013թ, 22` 2017թ)՝ հանձնարարականներ:
Հանձնարարականների, կատարողականների և դիտարկումների արդյունքների համադրման արդյունքում պարզվել է հետևյալը.
1. 2013 թվականին համայնքապետարանում արձանագրված ՀՀ օրենսդրության պահանջների թվով 6 խախտումներից 2014 թվականին իրականացված դիտարկման արդյունքում վերացված են եղել 2-ը, 1-ն ընթացքի մեջ է եղել, իսկ 2-ը` չկատարված: 2017 թվականին իրականցված ուսումնասիրության արդյունքում խախտումներից 3-ը նորից աձանագրվել են և միայն 2018 թվականի դիտարկման արդյունքում դրանք վերացված են եղել:
2. 2013 թվականին թվով 24 հաստատությունում արձանագրված ՀՀ օրենսդրության պահանջների թվով  171 խախտումից 2014 թվականին լիարժեք վերացվել է 103-ը (60%), մասամբ է կատարվել 16-ը (9%), չի կատարվել 52-ը (30%):

2017 թվականին թվով 22 հաստատությունում արձանագրված ՀՀ օրենսդրության պահանջների թվով  67 խախտումից` 34-ը նույնաբնույթ են, 22-ը վերաբերում է հաստիքացուցակների անհամապատասխանությանը օրինակելի հաստիքացուցակին, 2-ը` լիցենզիայի առկայությանը, 9-ը` լիցենզիայի սահմանային տեղերին: Օրինակելի հաստիքացուցակներին, լիցենզիաների առկայությանը, ինչպես նաև լիցենզիայի սահմանային տեղերին վերաբերող հարցերի ուսումնասիրությանը անդրադարձ է արվել միայն 2017 թվականին: Այսպիսով` 2017 թվականին թվով 22 հաստատությունում արձանագրված ՀՀ օրենսդրության պահանջների թվով  67 խախտումից 2018 թվականին լիարժեք վերացվել է 35-ը (52%), մասամբ է կատարվել 6-ը (9%), չի կատարվել 26-ը (39%):
Թվով 22 հաստատություններում իրականացված ստուգումների արդյունքում արձանագրվել է, որ հաստիքացուցակներով և պաշտոնային դրույքաչափերով պարուսույցի, ֆիզկուլտուրայի հրահանգչի հաստիքային միավորներ չեն հատկացվել մինչդեռ, «Գոհար» և «Անուլիկ» մանկապարտեզներում տրամադրվել են հոգեբանի հաստիքներ (նշված մանկապարտեզներում ներառական կրթություն չի իրականացվում): Դիտարկման արդյունքում հանձնարարականը չի կատարվել ֆիզկուլտուրայի հրահանգչի պահով, իսկ պարուսույցի հաստիքային միավորը չի հատկացվել, քանի որ գործող օրենսդրությամբ նշված հաստիքի պարտադիր լինելու պահանջը հանվել է:
Կարելի է նկատել, որ 2013 թվականի համեմատ 2017 թվականին խախտումների քանակը նվազել է 61%-ով, սակայն կատարողականի տոկոսը նվազել է 9%-ով: 

Պետք է նշել, որ հաստիքացուցակով նախատեսված հաստիքների տրամադրումը, զարգացնող միջավայրի հարստացումը, շենքային պայմանների բարելավումը պահանջում են ֆինանսական հատկացումներ, ինչը խնդիր է համայնքապետարանի համար:  Մյուս կողմից վերոնշյալ խնդիրների առկայությունը ուղղակիորեն ազդում է կրթադաստիարակչական աշխատանքների կազմակերպման որակի, երեխաների հոգևոր և ֆիզիկական զարգացման վրա: 
Թվով 22 հաստատությունից 6-ում ( 27%)`
· ստեղծված չեն պայմաններ երեխաների ֆիզիկական զարգացման համար՝ մարզադահլիճ, դեկորատիվ կամ իսկական լողավազան,
· ստեղծված չեն պայմաններ երեխաների թատերական գործունեության զարգացման համար, չկան օժանդակ հարմարություններ թատերական գործունեության կազմակերպման համար,
·  ստեղծված չեն պայմաններ մարդու, պատմության, մշակույթի մասին երեխաների պատկերացումների զարգացման համար.

· առկա չեն դիտողական պիտույքներ, պատկերազարդ նյութեր երեխաների էկոլոգիական կուլտուրայի զարգացման համար:
ՌԳՍՊՎԳ վարչություն
